ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՀՈՒԼԻՍԻ 10-Ի N 792-Ն ՈՐՈՇՄԱՆ ՄԵՋ  ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ


1. Ընթացիկ իրավիճակը և իրավական ակտի ընդունման անհրաժեշտությունը

 «Հայաստանի Հանրապետության կառավարության 2018 թվականի հուլիսի 10-ի N 792-Ն որոշման մեջ  լրացում  կատարելու մասին» կառավարության որոշման նախագծի ընդունման անհրաժեշտությունը պայմանավորված է «Քաղաքացիական ծառայության մասին» օրենքի 23-րդ հոդվածի 6-րդ մասով, որի համաձայն՝ առաջխաղացման դեպքում քաղաքացիական ծառայողի հետ կնքվում է ժամկետային աշխատանքային պայմանագիր, և հայտարարվում է մրցույթ տվյալ պաշտոնը զբաղեցնելու համար:
Հայաստանի Հանրապետության կառավարության 2018 թվականի հուլիսի 10-ի «Ժամկետային աշխատանքային պայմանագիր կնքելու կարգը սահմանելու մասին»  N 792-Ն որոշմամբ սահմանված է, որ  քաղաքացիական ծառայության թափուր պաշտոնը զբաղեցնելու համար պաշտոնի նշանակելու իրավասություն ունեցող անձը հրապարակում է հայտարարություն, սակայն կառավարության որոշմամբ նախատեսված են միայն ընդհանուր դրույթներ ժամկետային աշխատանքային պայմանագիր կնքելու կարգի հետ կապված, իսկ առանձին դեպքերի համար հատուկ նորմերը բացակայում են, մասնավորապես՝ չկան  նորմեր այն մասին, թե առաջխաղացման դեպքում  ինչ ձևով և երբ է կնքվում ժակետային աշխատանքային պայմանագիր:
Վերը նշված օրենքի 23-րդ հոդվածի 6-րդ մասից բխում է, որ առաջխաղացման դեպքում կոնկրետ քաղաքացիական ծառայողի հետ կնքվում է ժամկետային աշխատանքային պայմանագիր՝ առանց հայտարարություն հրապարակելու, քանի որ առաջխաղացման դեպքում անձը, որի հետ պետք է կնքվի պայմանագիր արդեն իսկ հայտնի է և հայտարարություն հրապարակելու անհրաժեշտություն չկա, սակայն օրենքի 23-րդ հոդվածի 6-րդ մասի լիարժեք կիրարկումը  գործնականում անհնար է դառնում, ուստի մշակվել է նախագիծ, որի նպատակն է ապահովել նշված նորմի լիարժեք և արդյունավետ կիրարկումը:
 
2. Նախագծի մշակման գործընթացում ներգրավված ինստիտուտները և անձիք
«Հայաստանի Հանրապետության կառավարության 2018 թվականի հուլիսի 10-ի N 792-Ն որոշման մեջ լրացում կատարելու մասին» կառավարության որոշման նախագիծը մշակվել է վարչապետի աշխատակազմի քաղաքացիական ծառայության գրասենյակի կողմից:
3. Ակնկալվող արդյունքը 
 «Հայաստանի Հանրապետության կառավարության 2018 թվականի հուլիսի 10-ի N 792-Ն որոշման մեջ լրացում կատարելու մասին» կառավարության որոշման նախագծի ընդունման դեպքում կսահմանվի առաջխաղացման դեպքում քաղաքացիական ծառայողի հետ ժամկետային աշխատանքային պայմանագիր կնքելու կարգը, պայմանագրի ձևը, կնքման ժամանակը, որի արդյունքում համապատասխան մարմնին հնարավորություն կտրվի առանց թափուր պաշտոնը զբաղեցնելու համար  հայտարարություն հրապարակելու, առավել սեղմ ժամկետում՝ քաղաքացիական ծառայության նախկին պաշտոնից ազատման օրը քաղաքացիական ծառայողի հետ կնքել քաղաքացիական ծառայության նոր պաշտոնի համար ժամկետային աշխատանքային պայմանագիր, ինչը կապահովվի վերը նշված օրենքի արդյունավետ և լիարժեք կիրարկումը:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ  ՀՈՒԼԻՍԻ 10-Ի N 792-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ 
«Հայաստանի Հանրապետության կառավարության 2018 թվականի հուլիսի 10-ի N 792-Ն որոշման մեջ լրացում կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության այլ իրավական ակտեր ընդունելու անհրաժեշտություն չկա:














ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ  ՀՈՒԼԻՍԻ 10-Ի N 792-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
  
 «Հայաստանի Հանրապետության կառավարության 2018 թվականի հուլիսի 10-ի N 792-Ն որոշման մեջ լրացում կատարելու մասին» կառավարության որոշման նախագծի ընդունման դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:


